
Yang Agama Islam 
 

yamamaratyaya na yang dunya aw yang lasak sini na (dunya) awon yaga 
baoy magunawa ng Allahu Ta’ala na sambukda Nan. Yang Allahu Ta’ala 
sambukbok da way inagad Nan, Yan gaid yang dait na ey Simbaon, yang 
Agama Islam oman, yamanginto na yang Allahu Ta’ala kiyakatigaman 
Nan yangkariko ng Kanan biyabaoy yamakita aw yama dungog Nan. Aw 
yamanginto oman na Yan iyan sang babaw ng Kanan trono (throne) sang 
babaw ng mga kalangitan (heavens), Tagakon yang pagpanginto ng 
pagsamba tunapa sa Allahu Ta’ala. Yang agama Islam yamamaratyaya 
oman na wa, abaoya ng Allahu Ta’ala yang manusya para magsugal o 
magbisyo, yatabya biyabaoy Nan para sumimba yan sang Allahu 
Ta’allah. Aw sa allaw na mawri ubuwiyun yan oman ng Allahu Ta’ala 
para hatulan atawa hukoman ng kanan mga ininang nong buwi payan adi 
sang babawan ng dunya na yani. 
 

Yang Agama Islam 
 

yamamaratyaya na yang Allahu Ta’ala awon kanan mga Malaikah (mga 
anghel) na awon piyagabidan nilan sang mga manusya. Biyabaoy silan 
sikon sang sigay (light), aw yatagan silan ng mga gaobok. Magunawa ni 
Malaikahtu Jibril taga atag ng wahi (rebelasyon) sang mga Nabi, awon 
oman anghel na taga kamang ng yawa, aw kadaygan pa. 
 

Yang Agama Islam 
 
yamamaratyaya na yang Allahu Ta’ala eyturon Nan Yang kitab sang mga 
Nabi magunawa ng Tawrat, Injeel, Zaboor, aw yang sa uriyan magunawa 
ng Qur’an na tiyuturon sang Nabi Muhamad, sang kariko sini na kitab 
yagasugo ng pagsimba sang sambukbok Nan na Allahu Ta’ala na way 
inagad nan. Yang kariko ng mga kitab na yani yaon yang pagbago (ng 
lasak) sang mga yalabay na mga panahon. Sabapan ng inang ng mga 
kalaban ng Agama (Deen) na yamangkamang ng tamok o kayamanan ng 
mga otaw sang maatay na pamaagi. Yatabya yang Qur’an na eyturon , na 
kompleto na yama preserba atawa yamakabutang sa sood ngρsang Nabi 
Muhamad  mga pangatayan ng mga kaosgan, kawbayan aw mangaysu. 
Yani na Qur’an mu’jizah ng Allahu Ta’ala sang manusya na Yan mismo 
yang yaga proteksiyon sikon sang pagkawa aw pagbago ng lasak. Ibarik 
Nan yang yamangkawa sang mga yamauna na mga kitab. Aw puno oman 
ng mga scientific na ebedensiya na kiyakatigaman nilan sang panahon ta 
adon na yani challenge kanilan. 
 

 



 
Yang Agama Islam 

 
yamamaratyaya na yang Allahu Ta’ala biyabaoy Nan si Nabi Adam sikon 
sang lupa, aw yan yang una na manusya na yamaka pasok sang suruga. Si 
Nabi Adam yababa sa dunya na yani, aw yang kanan mga anak (kaliwat) 
awon pagsubok kanilan. Paglabay ng madaig na panahon yang mga 
manusya yamangka tading, yang Shaytan yang yagatading kanilan sang 
pagsimba ng mga barhala. Sabap sini yang Allahu Ta’ala yagapada Yan 
ng mga Sugo sikon sang mga manusya para ipasampay yang mensahe ng 
Allahu Ta’ala kanilan. Yang mensahe na yani simbaon yan na Allahu 
Ta’ala na way inagad Nan, aw likayan yang pagsimba tuna pa sang 
Allahu Ta’ala. Sikon sang mga Propeta magunawa ni Propeta Noah, 
Abraham, Mosa, Isa, aw sa uriyan kanilan, Muhammad, na selyo ng 
kariko ng mga propeta (yang salawat aw salam ng Allah nangot kanilan 
obos). Yang Muslim di amatawag na bunna na muslim yatabya na 
pamaratyayan nan yang kariko ng mga Nabi. 
 

Yang Agama Islam 
 

yamamaratyaya sang kariko ng yamangkaitabo sang dunya na yani sikon 
sang kagustuhan atawa kallini ng Allahu Ta’ala, na yamasulat da Nan 
bago pa man mahitabo yang kariko. Sabap sini yang manusya na isugo 
maggaobok ng pag-`ibadah, na yan yang-amanubag sang kanan mga 
ininang sa dunya na yani adto sa allaw na mawri. Kailangan sang 
manusya maggaobok yan aw diyan magriklamo sang eyQadar kanan ng 
Allahu Ta’ala. Ma-aon kanan na di magduwa-duwa, yang kanan 
pamaratyaya 
 

Yang Agama Islam 
 
yaga sugo ng paglinuyay, kadyawan, dignidad, yang pagpa-aon ng 
madyaw na relasyon sang mga pamilya, tidto-tidto, aw sang kariko ng 
madyaw na pamatasan aw pang-ddat. Aw yaga bawal ng pandaogdaog, 
pag-zina (paggamit ng bubay na di ng asawa nan), pagpangawat, 
pandisturbo, panluko, pagpatay ng inosente, pagbakak, paglibak, 
pagpanginsulto aw kariko ng mga mangkaat na pamatasan aw adat. Yang 
pagkamali ng kadaygan na kamusliman wa nilan akapakitan yang tidto na 
hinduwan ng Agama Islam aw gaid yang yamapakita kanilan yang 
kasapadan ng Agama. 
 

Yang Agama Islam 
 



way pigabidaan ng puti o maytum atawa pagitan ng mayaman o pubri, 
arabo o dinang arabo. Yatabya yang Agama Islam yatanaw sang sino man 
na awon allok atawa iman na yagagaobok ng kadyawan. Yan yang tidto-
tidto na masaid sang Allahu Ta’ala. 
 

Yang Agama Islam 
 

yagasugo ng permamente na pagpangayo ng tawbah atawa ampon adto 
sang Allahu Ta’ala. Sang sino man na yamakainang ng dusa atawa 
ma`siyah, pagasisiyan nan ng tidto-tidto, pagkatapos niyaton nan na dida 
gyud nan abarikan inyan na gaobok, aw mangayo ng kaampunan adto 
sang Allahu Ta’ala, para amponan yan inshaallah. Way sino na 
amakapagpigil sang pagdatong adto sang Allahu Ta’ala sang pagpangayo 
nan ng ampon. Sabap yani na pagpangayo ng tawbah pagutan nan aw 
yang kanan Tuhan, yang sambuk-bok na yamaka kita kanan, yamaka 
dungog kanan, aw yang yamatigam kung nana yang iyan sang kanan 
pangatayan. 
 

Yang Agama Islam 
 

yagasugo ng kalinisan aw pagkamang ng mga mangkaripa (Impurities), 
aw mga butang na amakasakit atawa amakasapad sang kapagunawa 
manusya . 
 
 
 

Yang Agama Islam 
 

yagasugo ng pag-atag ng respeto sang mga kawbayan sikon sang pag-atag 
ng kanilan mga katungod magunawa ng sapi na agustuson nilan, aw 
pakitunguhan silan ng madyaw na pamatasan. 
 
 

Yang Agama Islam 
 

yaga encourage ng paggamit ng makabago na teknolohiya (modern 
technology) pamaagi na amaka tabang sang semple na kinabuhe aw 
panginabuhe ng manusya sang babawan ng dunya. Sa kondisyon na di 
amakasuway sang patakaran atawa pamaagi ng Agama Islam. 
 

Yang Agama Islam 
 



awon klaro aw masayon na hinduwan. Sang kariko ng pag`ibadah 
(pagsimba) magunawa ng mga dalil na dapat sunudon ng mga Muslim. 
Yang Islam wa maga sikon sang pang-isip ng manusya, awgaid yan sikon 
sang Allahu Ta’ala na dait na kariko ng manusya dapat sumunod . 
 
 

 
Yang Agama Islam 
 

yalaban sang mga manlulupig aw yaga atag ng parusa sang mga yaga 
inang ng mangkatay na gaobok sampay kagudaman ng mga kawtawan 
yang sekyuridad ng kanilan mga ginawa aw kayamanan. Protektan nan 
yang lima na importante na mga butang: yang pang-isip, yang sarili, mga 
anak, kayamanan aw yang Agama Islam . 
 

Yang Agama Islam 
 
yagasugo na kailangan mag-inang ng lima wakto na pagsambayang sang 
tama na oras na sunod sang siyusugo ng Allahu Ta’ala. Yang 
pagsambayang (Salah) yaga pagpalakas atawa pakanog ng koneksiyon ng 
Muslim adto sang kanan Tuhan (Allah.( 
 

Yang Agama Islam 
 

yagasugo ng pag-atag ng tagbibi na halaga ng sapi sang kada tuwig adto 
sang mga mahirap sang mga otaw na awon sapat na kayamanan atawa 
kawasa. Yani yang pigalaong na Zakat, na panlinis ng kanan ginawa aw 
kayamanan aw pagpakita ng kadyawan sang mga mahirap. 
 
 

Yang Agama Islam 
 

yagasugo ng pag-puasa ng sangka buwan sa sood ng sangka tuwig. Sang 
pagpuasa pagtigko ng pagkan aw pag-inom sikon sang pagsilat ng fajar 
sampay sang pagsallop ng suga. Yang buwan na yani buwan ng 
Ramadan, na ya-aon sini yang pagpatadom ng Allahu Ta’ala sang mga 
kapasang, pagdadayaw ng kadyawan ng badan, aw pagtesting ng 
pagsunod ng Kanan Allang . 
 

Yang Agama Islam 
 

yagasugo ng pag-inang ng Hajj sangka beses sang kanan kinabuhe sang 
sino na amakagaga. Yang pag-inang ng Hajj magunawa ng pagkadto sa 



Makkah, aw inangon yang mga gaobok na kinahanglanon, pagsunod ng 
mga halimbawa ni Propeta Abraham, aw Nabi Muhammad aw kadaygan 
pa na mga Sugo . 
 
 

Yang Agama Islam 
 

yamamaratyaya na yang Nabi Muhammad piyapada sang kariko ng 
manusya aw yang kanan mensahe kapagunawa ng mensahe ng yamang 
kauna na mga Nabi (Prophets). Sang kariko ng yamakadongog kanan 
kailangan mamaratyaya aw sumunod sang mga hinduwan nan. Yang 
Allahu Ta’ala waday lain na Agama na kanan adawaton tuna pa sang 
Agama Islam. 
 

Yang Agama Islam 
 

yagasugo sang pagsimba sang Allahu Ta’ala sang pamaagi ng hinduwan 
ng Nabi Muhammad (yang salam aw salawat nangot kanan). Yani na mga 
hinduwan ng Nabi na yamaka sulat sang kanan mga Authentic na Hadith 
na eyriwaya (reported) ng mga scholars ng Hadith, magunawa ni Imam 
Bukhari, Iman Muslim, aw kadaygan pa. Yang Islam wa magahindu ng 
pag-inang ng mga bida’ah aw mga khurafaat (inang-inang gaid) na di 
amatarima ng isip ng otaw atawa Agama. 
 

Yang Agama Islam 
 

yang relihiyon na wa magadumdum sang pag-inang ng mga kurafaat 
(superstition) aw pagsimba tuna pa sang Allahu Ta’ala. Halimbawa sang 
panahon ng pagbisita sang pakuburan, pigabawal yang pagtawaf 
(paglibot) sang pakuburan o dikaya pagsumbari ng hayop, aw 
pagpangayo sang patay na tabangan yan sang kanan mga problema. 
 
 
 

Yang Agama Islam 
 

yagasugo ng pagtawakkal sang Allahu Ta’ala, inangon nan yang sabapan 
supaya makamang nan yang kanan kahanda, aw yaga bawal ng paggamit 
ng mga agimat, pagkunsulta sang mga otaw na mga saaher o mga 
majekero. Na yapangpanapi silan sang kapagunawa nilan manusya yan 
yang pigalaong na panluko. 
 

Yang Agama Islam 



 
awon duwang kaklase ng selebrasyon, Eid-Al-fit’r aw Eid-Al-Adha. 
Sabap sini bawal yang pag celebrate ng tuna pa sini, magunawa ng mga 
ininang ng halos ng mga otaw adon, kariko sidto na gaobok papasok sang 
pigalaong na bida’ah . 
 
 
 
 
 
 
 
 
 
 


